
Siunnersuut uunga: Ininik attartornermi ineqarnermut tapit pillugit Inatsisartut 

Inatsisaata allanngortinneqarnissaannut inatsisartut aalajangiiffigisassaattut 

siunnersuut (Akileraartarnermut ilanngaatip toqqammaviusumik naatsorsuinermi 

utoqqalinersialinnut siusinaarlunilu pensionisialinnut qaffanneqarnissaa pillugu)  

 

 

Saqqummiussissut 

(Isumaginninnermut, Suliffeqarnermut, Nunamullu Namminermut Naalakkersuisoq)  

Siullermeerneqarnera 

 

 

Matumuuna Naalakkersuisut Ininik attartornermi ineqarnermut tapit pillugit Inatsisartut 

Inatsisaata allanngortinneqarnissaannut inatsisartut aalajangiiffigisassaattut siunnersuut 

saqqummiuppaat. 

 

Utoqqalinersiaqartunut utoqqalinersiat toqqammaviusut qaffanneqarnerini, aammalu 

siusinaarluni pensionisiat qaffasinnerpaat qaffanneqarnerini utoqqalinersiaqarneq pillugu 

Inatsisartut Inatsisaata nr. 9 20. juuni 2022-meersup Utoqqalinersiaqarneq pillugu Inatsisartut 

inatsisaata, aamma siusinaartumik pensionisiat pillugit Inatsisartut Inatsisaata 1. juuli 2022-mi 

atuutilersinneqarsimasup allanngortinneqarnissaanut Naalakkersuisut utoqqalinersiallit 

aningaasatigut annerusumik tigummiaqalernissaannik kissaateqarlutik oqaaseqarput.   

Utoqqalinersiaqartunut utoqqalinersiat toqqammaviusut qaffanneqarnerini, aammalu 

siusinaarluni pensionisiat qaffasinnerpaat qaffanneqarnerini ineqarnermut tapinut 

naatsorsuussisarnermi toqqammaviusoq qaffappoq taamaattumillu ineqarnermut tapiissut 

apparluni. Tamanna isumaqarpoq, utoqqalinersiaqartunut utoqqalinersiat toqqammaviusut 

qaffanneqarnerini, aammalu siusinaarluni pensionisiat qaffasinnerpaat qaffanneqarnerini 

ilaatigut maannamut ineqarnermut tapiissutisiarisinnaatitaasut annertussusaat millisinneqartut.  

 

Siunnersuut utoqqqalinersiallit kiisalu siusinaarluni pensionisiallit Inatsip nr. 9 20. juuni 

2022-mi atuutsinneqalersimasup allannguutai kingulliit ilanngullugit qaffaatit tamakkiisumik 

tigusalersinnaanissaannut tunngaviliisuussaaq, tamannalu naggataani utoqqalinersialinnut 

aningaasatigut atugassarititaasunut siunertarisaq malillugu pitsannguutaassalluni. 

Taamaasilluni Inatsisartut Inatsisaat nr. 9 20. juuni 2022-meersoq kingusinnerusukkullu 

allannguutaasimasut naapertorlugit utoqqalinersiat qaffanneqarnerinut siunertaasoq 

tamakkiisumik atuussinnaatitaalissaaq. 

 

Taassuma saniatigut siunnersuut isertitaqarnermut ilanngaat Ineqarnermut tapit pillugit 

inatsimmi § 5 imm. 1 naapertorlugu utoqqalinersialinnut ilanngaat siunissami 

utoqqalinersiaqartut aamma siusinaarluni pensionisiaqartut pillugit inatsit naapertorlugu 

allannguuteqartoqaraangat naatsorsuutinut toqqammaviusumik ilanngunneqareernera 

aallaavigalugu allanngoqattaartannginnissaanut tunngaviliisuussaaq.  

 

Taamatut oqaaseqarlunga immikkoortup Inatsisartunit suliarineqarnissaanut 

ingerlateqqippara. 


